
“APROBACION DA LEI 5/2011, DE 29 DE MARZO, DE
ECONOMIA SOCIAL?”

Manuel Jos¢ VAZQUEZ PENA

I

Seguindo a tendencia presente no &mbito comunitario ao establecemento
dun marco xuridico de apoio e recofiecemento da economia social, como
actividade econdmica diferenciada que requere de accions sustantivas de
apoio e fomento publico, aprobouse a Lei 5/2011, de 29 de marzo, de
“Economia Social” (Boletin Oficial do Estado do 30 de marzo de 2011).

Este texto, que entrou en vigor o pasado 30 de abril, ¢ o resultado dun
proceso que ten o seu mais inmediato antecedente nos traballos de elabora-
cion dun estudio conducente 4 aprobacion dunha Lei de Economia Social,
traballos feitos por unha Comision independente de persoas expertas, de-
signada polo Goberno da nacion a través do Consello para o Fomento da
Economia Social e co acordo da Confederacion Empresarial Espanola de
Economia Social (CEPES).

Partindo do informe da referida Comision e da proposta de CEPES, pro-
cedeuse 4 elaboracion dun texto comun que contou co respaldo de gran par-
te do sector. Ademais, € preciso sinalar que no proceso de elaboracion do
proxecto foron informadas as Comunidades Auténomas, a través da Confe-
rencia Sectorial de Emprego e Asuntos Laborais do dia 29 de abril de 2010,
e o propio Consello para o Fomento da Economia Social, que na sta reu-
nion plenaria do dia 29 de abril de 2010 manifestou o seu acordo maiorita-
rio ao texto. Na mesma lifia, na sua aprobacion acadou o voto unanime de
todo o Senado e o apoio de todos os grupos parlamentarios no Congreso
dos Diputados (326 votos a favor, unha tinica abstencién e ninglin voto en
contra).

O obxectivo basico da Lei é configurar un marco xuridico que, sin pre-
tender sustituir a normativa vixente de cada unha das entidades que con-
forman o sector, supofia o recoiiecemento e millor visibilidade da economia
social, otorgandolle unha maior seguridade xuridica por medio das actua-
cions de definicion da economia social, establecendo os principios que de-
ben contemplar as distintas entidades que a forman. Partindo destes princi-
pios se recolle o conxunto das diversas entidades e empresas que contempla
a economia social.

Asimesmo, recofiécese como tarea de interés xeral, a promocion, esti-
mulo e desenrolo das entidades da economia social e das s@ias organiza-
cions representativas. Contémplase ademais a importancia da interlocucion
dos poderes publicos cas organizacions que representan as distintas entida-
des que compofien a economia social, propias pola sta figura xuridica e
actividade, sulifiando o papel a desempefiar polas confederacions intersec-
toriais de ambito estatal representativas do sector e restaurando co encaxe
xuridico madis acertado, o Consello para o Fomento da Economia Social
como 6rgano asesor ¢ consultivo vinculado ao Ministerio de Traballo e In-
migracion, relacionandoo co sector mediante esta Lei, xa que anteriormente
estaba incardinado na Legislacion estatal de sociedades cooperativas.

I

Pois ben, a Lei 5/2011 consta de nove artigos, sete disposicions adicio-
nais, dous disposicions transitorias e catro disposicions derradeiras.

O artigo 1 establece o obxecto da Lei, sendo éste o establecemento, por
un lado, dun marco xuridico comtin para o conxunto das entidades que con-
forman o sector da economia social, respetando sempre a normativa propia
de cada unha delas, e, por outro, a constitucion das medidas de fomento
aplicables as mesmas, en funcion dos seus fin e principios.

Dando cumprimento ao anterior, o artigo 2 versa sobre o concepto e a
denominacion da economia social. En concreto, sindlase no mesmo que se
denomina economia social ao conxunto das actividades econdmicas e em-
presariais, que no ambito privado levan a cabo aquelas entidades que, de
conformidade cos principios orientadores recollidos no artigo 4, perseguen
ben o interés colectivo dos seus integrantes, ben o interés xeral econdémico
ou social, ou ambos & vez. Ao hilo deste precepto compre neste momento
por de manifesto que o artigo 4 recolle os catro principios que orientan a
actuacion das entidades da economia social: a) A primacia das persoas e do

fin social sobre o capital, que se concreta nunca xestion autdbnoma e trans-
parente, democratica e participativa, que leva a priorizar a toma de deci-
sidons mais en funcién das persoas e as suas aportacions de traballo e servi-
zos prestados a entidade ou en funcion do fin social, que en relacion as stas
aportacions ao capital social; b) a aplicacion dos resultados obtidos da acti-
vidade econdmica principalmente en funcion do traballo aportado e servizo
ou actividade realizada polas socias e socios ou por os seus membros e, no
seu caso, ao fin social obxecto da entidade; ¢) a promocion da solidaridade
interna e ca sociedade que favoreza o compromiso co desenrolo local, a
igualdade de oportunidades entre homes e mulleres, a cohesion social, a
insercion de persoas en risco de exclusion social, a xeneracion de emprego
estable e de calidade, a conciliacion da vida personal, familiar e laboral e a
sostenibilidade; e d) a independenza respecto aos poderes publicos.

Sen perxuizo das competencias asumidas polas Comunidades Auténo-
mas, o artigo 3 dispoén que o ambito de aplicacion da Lei se extende a todas
as entidades da Economia Social que actiien dentro do Estado; isto €, con-
forme se sinala no artigo 5, as cooperativas, as mutualidades, as fundaciéns
e as asociacions que leven a cabo actividade econdmica, as sociedades la-
borais, as empresas de insercion, os centros especiais de emprego, as cofra-
dias de pescadores, as sociedades agrarias de transformacion e as entidades
singulares creadas por normas especificas que se rixan polos principios es-
tablecidos no xa citado artigo 4.

O artigo 6 refirese ao catdlogo dos diferentes tipos de entidades inte-
grantes da economia social, que sera elaborado e actualizado polo Ministe-
rio de Traballo e Inmigracion, previo informe do Consello para o Fomento
da Economia Social, € en coordinacion cas Comunidades Autonomas. Este
catalogo, ao igual que ocurre cos existentes no &mbito autonémico, tera que
ser publico, facéndose efectiva a publicidade a través de medios electroni-
COS.

O artigo 7, logo de afirmar que as entidades da economia social poderan
constituir asociacions para a representacion e defensa dos seus intereses, €
que éstas poderan agruparse entre si, recolle os criterios de representativi-
dade das Confederacions intersectoriais de ambito estatal representativas;
confederacidons que teran representacion nos o6rganos de participacion insti-
tucional da Administracion Xeral do Estado que se ocupen das materias que
afectan aos seus intereses econdmicos e sociais. Terdn asimismo represen-
tacion nos organos da Administracion Xeral do Estado, as organizacions de
ambito estatal que agrupen maioritariamente as entidades da economia so-

cial, en todas aquelas actividades de representacion que lles sexan propias
pola sua natureza xuridica e actividade.

De igual modo, a organizacions, federacions ou confederacions repre-
sentativas de cada Comunidade Autéonoma teran representacion nos orga-
nos de participacion institucional das Administracions das Comunidades
Auténomas que se ocupen das materias que afectan aos seus intereses eco-
némicos e sociais, na forma en que se prevea polas Comunidades Auténo-
mas.

Pola sua parte, o artigo 8 cumpre con outro dos obxectos da lei: o reco-
fiecemento, coma tarea de interés xeral, da promocién, estimulo e desenrolo
das entidades da economia social ¢ das suas organizacions representativas.
Nesta lifia, os poderes publicos, no ambito das suas respectivas competen-
cias, teran como obxecivos das stias politicas de promocién da economia
social, entre outros, os seguintes: a) Remover os obstaculos que impidan o
inicio e desenrolo dunha actividade econdmica das entidades da economia
social. Para elo prestarase especial atencion a simplificacion de tramites
administrativos para a creacion de entidades da economia social; b) facilitar
as diversas iniciativas de economia social: ¢) promover os principios ¢ va-
lores da economia social; d) promocionar a formacion e readaptacion pro-
fesional no ambito das entidades da economia social; ) facilitar o acceso
aos procesos de innovacion tecnoldxica e organizativa aos emprendedores
das entidades de economia social; f) crear un entorno que fomente o desen-
rolo das iniciativas econdmicas e sociais no marco da economia social; g)
involucrar as entidades da economia social nas politicas activas de empre-
go, especialmente en favor dos sectores mais afectados polo desemprego,
mulleres, xoves e parados de longa duracion; h) introducir referencias a
economia social nos plans de estudio das diferentes etapas educativas; e 1)
fomentar o desenrolo da economia social en areas como o desenrolo rural, a
dependencia e a integracion social.

Finalmente, o artigo 9 regula o Consello para o Fomento da Economia
Social, 6rgano asesor e consultivo na materia, que tera as seguintes fun-
cions: a) Informar e colaborar na elaboracion de proxectos sobre calquer
disposicion legal ou regulamentaria que afecten a entidades da economia
social: b) elaborar os informes que se soliciten polo Ministerio de Traballo
¢ Inmigracion e demais departamentos ministeriais; ¢) evacuar informe
previo, de conformidade co artigo 6, na elaboracion e actualizacion do cata-
logo de entidades da economia social do Ministerio de Traballo e Inmigra-
cion; d) informar os programas de desenrolo ¢ fomento da economia social;
e) realizar estudios e informes sobre cuestions e problemas que afecten a

economia social e en especial sobre o reforzo do cofiecemento, presenza
institucional e proxeccion internacional da economia social; f) velar pola
promocién e o respeto aos principios orientadores da presente na Lei que
nos ocupa; g) emitir informe previo na adopcion das medidas de informa-
cion estadistica das entidades de economia social nos termos da disposicion
adicional primeira; e h) cantas outras funcions e competencias se lle atri-
buan por disposicidns legais e regulamentarias.

A disposicion adicional primeira regula a informacion estadistica sobre
as entidades da economia social e a disposicion adicional segunda refirese a
financiacion das actuacidns previstas no ambito estatal, en concreto, alude
aos medios de financiacion das actuacions de promocion, difusion e forma-
cion da economia social, por un lado, e, por outro, do funcionamento do
Consello para o Fomento da Economia Social. Pola sua parte, a disposicion
adicional terceira clarifica a natureza da ONCE como corporacion de dere-
ito publico cuia normativa especifica confirelle a consideracion de entidade
singular de economia social. A disposicion adicional cuarta recolle a nece-
sidade de que o Goberno integre as empresas da economia social nas estra-
texias para a millora da productividade. Neste senso, a disposicion adicio-
nal quinta establece que o Goberno enviard ao Congreso dos Diputados,
nun prazo de dous anos dende a entrada en vigor da Lei que anotamos, un
informe sobre os efectos desta. Finalmente, a disposicion adicional séptima
pon de manifesto que o Goberno aprobara nun prazo de seis meses dende a
entrada en vigor da Lei, un programa de impulso das entidades de econo-
mia social, con especial atencion as de singular arraigo no seu entorno e as
que xeneren emprego nos sectores mais desfavorecidos [a disposicion adi-
cional sexta (“Exercicio de actividades sanitarias por titulados universita-
rios de Licenciado en Psicologia ou Graduado no ambito da Psicologia™)
non merece, ao igual que acontecera mas adiante ca disposicion derradeira
terceira (“Modificacion do texto refundido da Lei Xeral da Seguridade So-
cial, aprobado polo Real Decreto Lexislativo 1/1994, de 20 de xuiio”) refe-
rencia neste momento].

Das duas disposicions transitorias que atopamos na Lei, a primeira man-
tén a aplicacion da disposicion adicional segunda da Ley 27/1999, de 16 de
julio, de Cooperativas, en tanto en canto non se desenrole regulamentaria-
mente o funcionamento e a composicion do Consello para o Fomento da
Economia Social. A segunda posibilita s cooperativas de vivendas enaxe-
nar ou arrendar a terceiros non socios as vivendas da sua propiedade inicia-
das con anterioridade 4 entrada en vigor desta Lei.

Pola sua banda, na disposicion derradeira primeira determinanse os titu-
los competenciais desta norma, que constitue lexislacion basica, dictada ao
amparo do artigo 149.1.13.* da Constitucion, que atribue ao Estado as “ba-
ses e coordinacion da planificacion xeral da actividade economica”, salvo
o disposto nos artigos 8.3 y 9, que corresponde 4 competencia de autoorga-
nizacioén do Estado, asi como o previsto na disposicion adicional primeira,
que se ampara na competencia exclusiva atribuida ao Estado polo artigo
149.1.31.* da Constitucion, en materia de “estadistica para fins estatais”.

A disposicion derradeira segunda habilita ao Goberno para dictar as dis-
posicidons de aplicacion e desenrolo necesarias, mentres que a disposicion
derradeira cuarta prevé a entrada en vigor da norma ao mes da stia publica-
cion no Boletin Oficial do Estado.

v

Ainda que o paso dado polo noso Lexislador poderia ter sido maior, con
todo, non cabe dubida de que a Lei 5/2001 constituese coma un elemento
significativo no recofiecemento do innegable valor social que aporta a eco-
nomia social, ofrecendo a oportunidade de impulsar a consolidaciéon desta
“terceira via” como sector institucional do noso sistema economico. Trata-
riase, polo demais, da primeira Lei destas caracteristicas que se aproba no
ambito europeo, dato éste importante na medida de que pode esta norma
servir de referente e axudar a xenerar marcos ¢ tendencias similares que
contribuan decisivamente a recofiecer & Economia Social coma un impor-
tante actor economico e social que deba ser tido en conta na definicion das
politicas publicas e no actuar das nosas Administracions.



